
6 mart 2022-ci il, bazar 3

Ölkəmizin hərtərəfli inkişa-
fı, verilən hər bir vədin konkret 
əməli işdə öz təsdiqini tapma-
sı xalq-iqtidar birliyini daha da 
möhkəmləndirib, vətəndaşların 
Prezident İlham Əliyevin ətrafında 
sıx birləşməsini gerçəkləşdirib. 
Dövlət başçısının rəhbərliyi ilə 
reallaşdırılan mükəmməl iqtisadi 
strategiya nəticəsində islahatların 
davamlılığı təmin edilib, iqtisadi 
inkişaf daha da sürətlənib.

Ötən müddətdə Azərbaycanın 
regionlarının dinamik inkişa-
fı da daim diqqətdə saxlanı-
lıb.  Prezident İlham Əliyev bu 
məsələyə hər zaman xüsusi önəm 
verib. Dövlətimizin başçısı vaxtaşı-
rı rayonlara səfər edib, yerlərdə in-

vestisiyaların qeyri-neft sektoruna, 
xüsusən də regionların inkişafına 
yönəldilməsi, əlverişli sahibkarlıq 
və biznes mühitinin formalaşdı-
rılması, işsizlik probleminin həlli, 
bütün bunların nəticəsində isə 
əhalinin həyat şəraitinin yaxşılaş-
dırılması ilə maraqlanıb, qarşıya 
çıxan çətinliklərin aradan qaldırıl-
ması məqsədilə icra strukturlarına 
zəruri tapşırıq və tövsiyələrini 
çatdırıb.

İkinci Qarabağ müharibəsində 
Azərbaycanın tarixi qələbəsi ilə 
erməni işğalındakı torpaqlarımız 
geri qaytarılıb, ərazi bütövlüyü-
müz bərpa olunub. Xalqımızın bu 
parlaq, möhtəşəm zəfəri ölkəmizin 
siyasi nüfuzunun, iqtisadi-hərbi 

qüdrətinin təsdiqinə çevrilib, 
eyni zamanda, regionumuz-
da tamamilə yeni geosiyasi və 
geoiqtisadi reallıqları şərtləndirib. 
Bununla da Azərbaycan dünyada 
öz sözü, öz mövqeyi, müstəqil 
xarici siyasəti olan ölkə imicini 
daha da möhkəmləndirib. Eyni 
zamanda, Vətən müharibəsində 
Azərbaycanın ədalətli mövqeyinin 
dost və qardaş ölkələr tərəfindən 
müdafiə edilməsi, siyasi və mənəvi 
dəstək göstərilməsi respublika-
mızın yeni güc mərkəzləri və yeni 
ittifaqlara qoşulması zərurətini 
meydana çıxarıb. Şübhəsiz ki, bu 
reallıq təhlükəsizlik və tərəfdaşlıq 
müstəvisində maraqların koordina-
siya edilməsi və uzlaşdırılmasın-

dan irəli gəlib. 
Bugünkü gerçəkliklər qalib 

ölkəmizin sözünün kəsərliliyini, 
dost ölkələrin sayının günbəgün 
artmasını və beynəlxalq hüququn 
onun yanında olmasını reallaşdırır, 
respublikamızı regionda sülhün, 
təhlükəsizliyin, açıq, konstruktiv, 
bərabərhüquqlu əməkdaşlığın, 
sözün əsl mənasında, qarantı kimi 
çıxış edən dövlət kimi tanıdır.

“Azərbaycan Respublikası ilə 
Türkiyə Respublikası arasında 
müttəfiqlik münasibətləri haqqında 
Şuşa Bəyannaməsi”, “Azərbaycan 
Respublikası ilə Rusiya Federasi-
yası arasında müttəfiqlik qarşılıqlı 
fəaliyyəti haqqında Bəyannamə” 
adları çəkilən ölkələrin ikitərəfli 
münasibətlərinə yeni siyasi 
məzmun gətirib. 

Xatırladaq ki, son illər ərzində 
Azərbaycan–Türkiyə, Azərbaycan-
Rusiya əlaqələri möhkəm dostlu-
ğa, mehriban qonşuluğa, etibarlı 
tərəfdaşlığa və qarşılıqlı hörmət 
prinsiplərinə əsaslanıb. Başqa 
sözlə, Azərbaycan, Türkiyə və 
Rusiya dövlət başçılarının birgə 
səyi və siyasi iradəsi sayəsində 
ölkələrimiz arasında əlaqələr 
strateji tərəfdaşlıq müstəvisində 
uğurla inkişaf edib. Şübhəsiz 
ki, hər üç ölkə rəhbərinin 
müntəzəm görüşləri dövlətlərarası 
münasibətlərə yüksək dina-
mizm verib, siyasi, sosial-iqti-
sadi əməkdaşlığın inkişafı üçün 
əlverişli zəmin yaradıb.

“Azərbaycan Respublikası ilə 
Türkiyə Respublikası arasında 
müttəfiqlik münasibətləri haq-
qında Şuşa Bəyannaməsi”ndə 
Azərbaycan və Türkiyə arasındakı 
ikitərəfli münasibətlərin daha da 
genişləndirilməsi perspektivləri 
diqqət mərkəzində saxlanılaraq, 
siyasi, müdafiə, mədəni, hu-
manitar, səhiyyə, təhsil, sosial, 
gənclər, idman sahələrində imkan 
və potensiallarının birləşdirilməsi, 
dərinləşdirilməsi xüsusi yer tutur. 
Eyni zamanda, bu sırada iqtisadi 
əməkdaşlığın gücləndirilməsi, 
müştərək maraq daşıyan regional 
və beynəlxalq strateji məsələlərdə 
fəaliyyətlərin qarşılıqlı şəkildə 
əlaqələndirilməsi də önəmli 
vəzifələrdən biridir.

“Azərbaycan Respublikası 
ilə Rusiya Federasiyası arasın-
da müttəfiqlik qarşılıqlı fəaliyyəti 
haqqında Bəyannamə”ni də 
Rusiya ilə Azərbaycan arasında 
əməkdaşlığın inkişafı şərtləndirir. 

Bu bəyannamənin əsasında hər 
iki ölkə prezidentinin təşəbbüsləri 
dayanır, bununla bağlı təklif edilən 
proqramlar uğurla reallaşır. Məhz 
elə bunun nəticəsidir ki, hazırda 
Azərbaycanın mühüm tərəfdaşı 
olan Rusiya ilə əlaqələr yüksək 
səviyyədədir, siyasi, iqtisadi, 
humanitar, hərbi-texniki və s. 
sahələrdə əməkdaşlıq yeni inkişaf 
mərhələsindədir. Qarşılıqlı siyasi, 
sosial-iqtisadi münasibətlər iki 
ölkənin birgə səyi ilə mühüm 
tədbirlərin, önəmli layihələrin uğur-
la reallaşdırılmasına əlverişli im-
kan yaradır və yüksək göstəricilər 
əldə edilir. 

Bu gün Qarabağ və Şərqi 
Zəngəzurda yaranan yeni reallığa 
uyğun olaraq, düşmən tərəfindən 
dağıdılan, tar-mar edilən yaşa-
yış sahələrimizdə genişmiqyaslı 
bərpa-quruculuq layihələri real-
laşdırılır. Yüksək sürətlə aparılan 
tikinti işləri ilə Azərbaycan Vətən 
müharibəsində olduğu kimi, 
Qarabağın bərpasında da gücünü 
bütün dünyaya nümayiş etdirir.

Dövlətimizin başçısının 
rəhbərliyi ilə erməni barbarlı-
ğının qurbanı olan şəhər və 
kəndlərimizdə hazırda mühüm 
strateji obyektlər, müəssisələr 
istifadəyə verilir, yenilərinin 
təməli qoyulur, yüksək texnolo-
giyaların tətbiqinə start verilir, 
Qarabağ və Şərqi Zəngəzur 
bölgəsinin “yaşıl enerji” zonasına 
çevrilməsi istiqamətində önəmli 
tədbirlər gerçəkləşdirilir. Bütün 
bunlar dövlətimizin başçısının 
qəsbkardan xilas olunan rayonlara 
səfərləri ilə öz təsdiqini tapır.

Qarabağ və Şərqi Zəngəzurun 
bərpası prosesi Azərbaycanın 
demək olar ki, öz gücü ilə həyata 
keçirilir. Ümumiyyətlə, ölkəmiz bu 
gün bütün meyar və parametrlər 
üzrə kimdənsə, hansı dövlətdənsə 
asılı deyil. Hətta respublikamız 
istər xarici borc, istər iqtisadi ar-
tım, istərsə də adambaşına düşən 
valyuta ehtiyatları baxımından 
dünyada iqtisadi sahədə ən qa-
baqcıl yerlərdən birində qərarlaşır. 
Bu, iqtisadi, həmçinin siyasi 
müstəqilliyin möhkəmləndirilməsi 
baxımından əsas şərtdir və belə 
bir yanaşma artıq dövlətimizin 
yürütdüyü siyasətdə prioritet xətt 
kimi mühüm önəm daşıyır. 

Prezident İlham Əliyevin 
iqtisadi şaxələndirmə siyasətində 
əlverişli coğrafi mövqeyi olan 
ölkəmizin tranzit potensialının 

reallaşdırılması mühüm önəm da-
şıyır. Bununla bərabər beynəlxalq 
və regional nəqliyyat dəhlizlərinin 
inkişafı da iqtisadiyyatımızın 
səmərəliliyinin artırılmasına 
müsbət təsir göstərir. Eyni zaman-
da, nəqliyyat, infrastruktur və lo-
gistika sahələrində birgə layihələr 
dövlətimizin iqtisadi imkanlarını 
genişləndirir, əhəmiyyətini artırır.

Bu istiqamətdə həyata keçirilən 
tədbirlərin nəticəsidir ki, son 10 il 
ərzində nəqliyyat sektorunda orta 
illik artım tempi 3,5 faiz təşkil edib, 
yeni infrastruktur qurulub, özəl 
investisiyalar artıb. Ölkə regional 
əhəmiyyətli nəqliyyat-logistika 
və ticarət qovşağına çevrilib və 
əsas ticarət marşrutlarından 
bəhrələnməyin əsası qoyulub. 

Ölkəmizin tranzit potensialın-
dan danışarkən, qeyd edə bilərik 
ki, Azərbaycanda TRASEKA, 
“Şimal-Cənub” kimi iri nəqliyyat 
dəhlizlərinin reallaşdırılması 
istiqamətində nəhəng infrastruktur 
layihələri gerçəkləşdirilib. Avropa 
və Asiya dəmir yolu şəbəkələrinin 
birləşdirilməsini təmin edən Bakı-
Tbilisi–Qars dəmir yolu istifadəyə 
verilib. Ölkəmizdə liman infrast-
rukturu, limanların inkişafı üzrə 
logistika yaxşılaşdırılıb, limanlarda 
tranzit yük daşıması üstünlüyünə 
nail olunub. Bakı Beynəlxalq 
Dəniz Ticarət Limanı ərazisində 
azad iqtisadi zonanın yaradılması 
hesabına isə tranzit yüklər üzrə 
əlavə dəyər artırılıb. 

Azərbaycan Prezidenti İlham 
Əliyevin rəhbərliyi ilə bu gün iqti-
sadi strategiyanın uğurla həyata 
keçirilməsi, dərin islahatların da-
vamlılığının təmin olunması, müa-
sir həyat standartlarına əsaslanan 
yüksək sosial rifah cəmiyyətinin 
inkişafı və bütün bunlarla yanaşı, 
Qarabağ və Şərqi Zəngəzurun sa-
bitlik, tərəqqi məkanına çevrilməsi 
kimi məsələlər qarşıya prioritet 
vəzifələr kimi qoyulub. Son 18 il 
ərzində bu istiqamətlərdə geniş-
miqyaslı tədbirlər reallaşdırılıb, 
islahatlar gerçəkləşdirilib, nəticədə 
parlaq uğular qazanılıb. Bu, 
beynəlxalq təşkilatların hesabatla-
rında öz ifadəsini tapıb. 

Dünyanın ən böyük beyin 
mərkəzlərindən olan “İrs” Fondu 
tərəfindən hazırlanan “İqtisadi 
Azadlıq İndeksi 2021” hesaba-
tında Azərbaycan irəliləyiş əldə 
edib. Ölkəmiz hesabatda dünya 
reytinqində əvvəlki hesabat ili ilə 
müqayisədə 6 pillə irəliləyərək 178 

ölkə arasında 38-ci yerə, regional 
reytinqdə – Avropa regionu üzrə 
əvvəlki hesabat ili ilə müqayisədə 
1 pillə irəliləyərək 45 ölkə arasın-
da 23-cü yerə yüksəlib. Bununla 
yanaşı, Azərbaycan hesabatda 
dünya üzrə orta göstəricidən (61,6 
bal) yuxarı və Avropa regionu üzrə 
orta göstəriciyə bərabər nəticə 
əldə edərək 70,1 bal qazanıb.

Dünya İqtisadi Forumu 
tərəfindən “Qlobal Rəqabətlilik 
İndeksi”ndə Azərbaycan 11 pillə 
irəliləyərək 141 ölkə arasın-
da  58-ci mövqedə qərarlaşıb. 
Hesabatın son nəşrinə əsasən, 
Azərbaycan 12 indikatordan 8-i 
üzrə irəliləyərək MDB ölkələri 
arasında lider mövqelər sırasında 
yerləşib. Həmçinin ölkəmiz bu he-
sabatda Cənubi Qafqaz regionun-
da birinci yeri tutub. 

“Qlobal İnnovasiya İndeksi” 
hesabatında əvvəlki hesabat 
ili ilə müqayisədə Azərbaycan 
ümumi reytinq sıralamasında 2 
pillə irəliləyərək 132 ölkə ara-
sında 80-ci olub. Həmin hesa-
batda Azərbaycan müxtəlif gəlir 
səviyyələrində innovasiya perfor-
mansına görə “Yuxarı orta gəlir 
qrupu”na (upper middle-income 
group economies) aid edilib.

Müstəqil Azərbaycan bu gün 
sosial-iqtisadi, siyasi və mədəni 
inkişafının yeni mərhələsini ya-
şayır. Ölkədə milli iqtisadiyyatın 
güclənməsini və müasirləşməsini 
təmin etmək məqsədilə 
məqsədyönlü sosial-iqtisadi 
islahatlar həyata keçirilir. Bunun 
nəticəsində iqtisadiyyatın həcmi 
getdikcə böyüyür, infrastruktur 
yenilənir və güclənir, maliyyə 
imkanları genişlənir və nəhayət, 
Azərbaycan yuxarı orta gəlirli 
dövlətlər qrupunda möhkəmlənir.

Son illədə artan iqtisadi güc 
Azərbaycana Cənubi Qafqazın 
və ətraf regionların iqtisadiyyat-
larını dəyişdirməyə qadir böyük 
layihələrin təşəbbüskarı olmaq 
imkanı verib. Ölkə regional iqtisa-
diyyatın lokomotivi olaraq dünya-
nın enerji təhlükəsizliyinin etibarlı 
tərəfdaşlarından birinə çevrilib. 
Bütün bunlar Azərbaycanın re-
gionda iqtisadi rolunu yüksəldib, 
xarici təsirlərə davamlı olmasına 
və müstəqil dövlət kimi suveren-
liyinin güclənməsinə möhkəm 
zəmin yaradıb. 

Vaqif BAYRAMOV,  
“Xalq qəzeti”

Prezident İlham Əliyevin rəhbərliyi ilə son 19 il ərzində respublikamızda uzunmüddətli, 
düzgün strategiya nəticəsində siyasi, sosial-iqtisadi sahələrdə mühüm uğurlar əldə edilib, 
dinamik yüksəlişə nail olunub. Dövlət başçısının Azərbaycana rəhbərliyinin bütün mərhələlərində 
sosial-iqtisadi islahatların həyata keçirilməsinə mühüm önəm verilib. Hətta dünyada yaşanan 
ən ağır maliyyə böhranı və iqtisadi geriləmə, habelə pandemiya şəraitində belə dövlətimizin 
başçısının çevik, praqmatik siyasəti sayəsində Azərbaycan xarici iqtisadi təsirləri neytrallaşdıra, 
nəzərdə tutulan bütün sosial-iqtisadi proqramları tam icra edə bilib. Bunun məntiqi nəticəsidir 
ki, hazırda respublikamızda sosial-iqtisadi nailiyyətlərin davamlılığı və dayanıqlı inkişafı üçün 
etibarlı zəmin yaradılıb. Bütün bu uğurlara nail olunmasında isə iqtisadiyyatın şaxələndirilməsi, 
neftdən asılılığın minimuma endirilməsi, sahibkarlıq fəaliyyətinin genişləndirilməsi layihələri 
xüsusi önəm kəsb edib.

Azərbaycanın yaratdığı yeni reallıqlar 
gələcək uğurları şərtləndirir 

Əldə etdiyimiz bütün uğurlar sülhə və sabitliyə xidmət edir

Fövqəladə Hallar Nazirliyində Kollegiya iclası keçirilib

F övqəladə Hallar Nazirliyində 
nazir general-polkovnik 
Kəmaləddin Heydərovun 

rəhbərliyi ilə geniş Kollegiya iclası 
keçirilib. Kollegiya iclasında nazir 
müavinləri, nazirliyin aparatının 
struktur bölmələri və qurumlarının 
rəhbərləri iştirak edib.

İclasda çıxış edən nazir Kəmaləddin 
Heydərov Azərbaycan Respublikasının 
Prezidenti, silahlı qüvvələrin müzəffər Ali 
Baş Komandanı cənab İlham Əliyevin 
nazirliyin qarşısında qoyduğu mühüm 
tapşırıqların icra vəziyyəti barədə ətraflı 
danışıb. Belə ki, cənab Prezidentin 
rəhbərliyi ilə ölkəmizdə COVID-19 
pandemiyası ilə sistemli və effektli 
mübarizə aparıldığını qeyd edən nazir 
ötən dövr ərzində Fövqəladə Hallar 
Nazirliyi tərəfindən bu istiqamətdə 
görülmüş işlərə toxunub, infeksiyanın 
ölkəmizdə geniş yayılmasının qarşısı-
nın alınması məqsədilə ölkə başçısının 
tapşırıqları əsasında aidiyyəti üzrə 
həyata keçirilmiş preventiv tədbirlərdən 
bəhs edib. K.Heydərov cənab Prezident 
İlham Əliyev və Birinci vitse-prezident 
Mehriban xanım Əliyevanın bilavasitə 
diqqət və qayğısı sayəsində nazirliyin 
Tibb Mərkəzinin koronaviruslu xəstələrin 
müalicəsi üçün nəzərdə tutulan modul 
tipli hospitalının qısa müddətdə ərsəyə 
gəlməsini xəstəliklə mübarizədə atılan 
mühüm addımlardan olduğunu diqqətə 
çatdırıb. Hazırda hospital koronavi-
ruslu xəstələrin müalicəsi üzrə uğurlu 
fəaliyyətini davam etdirir.

Nazir, həmçinin müzəffər Ali Baş 
Komandan cənab İlham Əliyevin 

müdrik rəhbərliyi altında şanlı ordu-
muz tərəfindən 44 gün davam etmiş 
Vətən müharibəsində əldə edilmiş tarixi 
zəfərdən danışıb, bu qələbə sayəsində 
Ermənistanın 30 ilə yaxın müddətdə 
işğal altında saxladığı əzəli torpaqları-
mızın azad olunduğunu, ərazi bütövlü-
yümüzün bərpa edildiyini xüsusi qeyd 
edib, Vətən müharibəsində nazirliyin 
həyata keçirdiyi tədbirlərə toxunub. 
Müharibədən dərhal sonra cənab 
Prezidentin tapşırıqlarına uyğun olaraq 
işğaldan azad olunmuş ərazilərdə 
minatəmizləmə fəaliyyətinə başlanıl-
dığını qeyd edən K.Heydərov FHN-in 
hazırda minatəmizləmə işlərini sürətlə 
davam etdirdiyini bildirib. 30 ilə yaxın 
müddətdə işğal altında saxlanılmış və 
tamamilə viran qoyulmuş torpaqlarda 
bu gün misli görünməmiş abadlıq-
quruculuq və yenidənqurma işlərinin 
görüldüyünü xatırladan nazir Qarabağ 
və Şərqi Zəngəzur ərazisinin hazırda 

böyük bir tikinti meydanına çevrildiyini, 
nəhəng infrastruktur layihələrinin icra 
olunduğunu, yaşayış məntəqələrinin 
tamamilə yenidən qurulduğunu, sənaye, 
kənd təsərrüfatı və xidmət sektoruna 
aid müəssisələrin inşa olunduğunu 
qeyd edib. Böyük sürətlə icra olunan 
bu işlərdə aidiyyəti üzrə təhlükəsizliyin, 
o cümlədən yanğın təhlükəsizliyi, 
tikintidə, sənaye və dağ-mədən işlərində 
təhlükəsizliyin, radioloji təhlükəsizliyin 
təmin olunması istiqamətində Nazirliyin 
qurumları tərəfindən intensiv iş aparıldı-
ğı bildirilib.

Sonra nazir Fövqəladə Hallar Nazir-
liyinin əhali və ərazilərin təhlükəsizliyinin 
təmin edilməsi istiqamətində cari 
fəaliyyəti barədə danışıb.

Daha sonra gündəlikdə duran 
məsələlər üzrə geniş müzakirə aparılıb, 
işin keyfiyyətinin daha da artırılması 
üçün müvafiq tapşırıqlar verilib.

“Xalq qəzeti”

YAP cəmiyyətdə yüksək nüfuza 
malik siyasi təşkilatdır

“Dünənin, bu günün, gələcəyin 
partiyası” olan YAP müstəqil 
Azərbaycanımızın dövlətçilik tarixində 
yeni bir yüksəliş mərhələsinin əsasını 
qoydu. Ulu öndərimiz Heydər Əliyev 
tərəfindən qurulan müstəqil Azərbaycan 
dövlətinin çiçəklənməsi və inkişafı bu 
gün Yeni Azərbaycan Partiyasının Sədri, 
dövlət başçısı İlham Əliyev tərəfindən 
böyük uğurla həyata keçirilir. Çün-
ki böyük ideyalarla zəngin olan YAP 
Azərbaycan dövlətçiliyinin və xalqının 
rifahı, xoşbəxt gələcəyi naminə çalışan 
və konkret konsepsiyaya malik siyasi 
təşkilatdır. YAP bu gün Cənubi Qafqaz-
da, bütövlükdə, beynəlxalq münasibətlər 
sistemində özünün bütün müsbət 
keyfiyyətləri ilə fərqlənməkdədir.

1993-cü ildən bu günədək 
ölkəmizdə keçirilən bütün seçkilərdə 

Yeni Azərbaycan Partiyasının böyük 
üstünlüklə qələbə qazanması xalqın 
ona olan inamının bariz nümunəsidir. 
Hazırda 700 mindən çox üzvü olan YAP 
dünyanın ən güclü siyasi təşkilatları ilə 
bir sıradadır və hərtərəfli əməkdaşlıq 
əlaqələri mövcuddur. Bu baxımdan da, 
xalqımız ulu öndər Heydər Əliyev ideya-
larını öz fəaliyyətində rəhbər tutan Yeni 
Azərbaycan Partiyasına böyük diqqət 
və qayğı, tükənməz məhəbbət hissi ilə 
yanaşır. Bütün bunlar isə cəmiyyətin 
sosial münasibətlər sistemində Yeni 
Azərbaycan Partiyasının aparıcı bir 
siyasi güc mərkəzinə çevrilməsinə mü-
hüm töhfə kimi qiymətləndirilir.

Yeni Azərbaycan Partiyasının Sədri, 
Prezident İlham Əliyev partiyanın keç-
diyi keşməkeşli yolu belə dəyərləndirib: 
“Yeni Azərbaycan Partiyası güclü 

təşkilatdır və Azərbaycanın ictimai-si-
yasi həyatında müstəsna rola malikdir. 
Heç bir siyasi qüvvə Yeni Azərbaycan 
Partiyası ilə rəqabət aparmaq iqtida-
rında deyil. Bu partiyaya mənim də 
münasibətim eynidir. Mən də öz siyasi 
fəaliyyətimi partiyasız təsəvvür etmirəm. 
Əminəm ki, biz hamımız birlikdə həm 
partiyamızı daha da gücləndirəcəyik, 
həm də ölkəmizi daha da inkişaf 
etdirəcəyik. Azərbaycan müasirləşəcək, 
güclənəcək, çox zəngin, qüdrətli dövlətə 
çevriləcəkdir”.

Reytinqinə, cəmiyyətdə aparıcı 
mövqe tutmasına, üzvlərinin sayına, ide-
ya-siyasi xəttinə görə, hər zaman öndə 
olanYAP-ın siyasi qüvvə kimi ölkədə 
real, ciddi alternativi yoxdur.

Məlahət İBRAHİMQIZI,  
Milli Məclisin deputatı

Yeni Azərbaycan Partiyası xalqımızın çox ağır bir dönəmində onun 
mənafelərinə xidmət edən və ölkə qarşısında duran problemlərin həlli 
ilə məşğul olan, zərurətdən yaranmış bir siyasi təşkilatdır.  Yarandığı 
vaxtdan ətrafına çoxlu sayda təəssübkeş toplayan siyasi təşkilat 
getdikcə cəmiyyətdə böyük nüfuz qazandı. Ölkəmizdə ictimai-siya-
si sabitliyin gərgin olduğu, anarxiya və hərc-mərcliyin tüğyan  etdiyi 
vaxtda ulu öndər Heydər Əliyevin banisi olduğu, xalqın inandığı 
və güvəndiyi bir partiya tez bir zamanda regionun ən böyük siyasi 
təşkilatına çevrildi. Müstəqilliyini yeni bərpa etmiş, ancaq səriştəsiz 
rəhbərlərin böhrana sürüklədiyi, uçuruma apardığı Azərbaycanda bu 
partiya xalqın yeganə ümid yeri oldu, dövlətçiliyin keşiyində dayanan 
siyasi qüvvəyə çevrildi.


